
NALUNAARUTIT - Grønlandsk Lovsamling 
 

Serie C-II 
 

 

   

Isumaqatigiissut 

Naalakkersuisut aamma Sulinermik Inuussutissarsiuteqartut Kattuf-

fiat Angerlarsimaffimmi meeqqanik paarsisartut pillugit isu-

maqatigiissutaat 

 

Isumaqatigiissut una naapertorlugu sulisut tassaapput angerlarsimaf-

fimmi meeqqanik paarsisartut kommunimit sulilersinneqartut. 

 

Sulinermik Inuussutissarsiuteqartut Kattuffiat isumaqatigiissummik 

taagorneqarpoq SIK. 

Kapitali 1 

Isumaqatigiissummi pineqartut 

§ 1 

Isumaqatigiissummi pineqartut 

Isumaqatigiissut una naapertorlugu sulisut tassaapput angerlarsimaf-

fimmi meeqqanik paarsisartut kommunimit sulilersinneqartut, Atorfi-

nitsinneqassagaanni angerlarsimaffimmi paarsisarnerup kommunimi 

akuersissutigineqarsimanissaa piumasaqaataavoq, atorfeqartitaanerlu 

atorunnaartutut isigineqassaaq angerlarsimaffimmi paarsisarnermut 

attuumassuteqarsinnaasunik pissuteqartunik akuersissut utertitsine-

qaraangat. 

 

Imm. 2. Angerlarsimaffinni meeqqanik paarsisartup suliassaanut 

akisussaaffiinullu tunngasut, kimit sulisinneqarneq ilanngullugu, 

suliassat allaaserineqarneranni qaqugukkulluunniit atuuttutmi ki-

isalu Isumaginninnermut Naalakkersuisoqarfiup nalunaarutaani kaa-

jallaasitaanilu qaqugukkulluunniit saqqummiussani takuneqarsinnaap-

put. 

 

Imm. 3. Angerlarsimaffimmi meeqqanik paarsisartoq pisussaavoq § 3 

naapertorlugu sulissalluni, meeqqanik pingasunik (3) imaluunniit si-

samanik (4) ulluunerani paarsisassalluni.  

 

Imm. 4. Angerlarsimaffimmi meeqqanik paarsisartoq pisussaavoq pif-

fissami aalajangersimasumi sivisunerpaamik qaammatini sisamani me-

eraq ataaseq saniatigut ulluunerani paarissallugu. 

 

Imm. 5. Angerlarsimaffimmi meeqqanik paarsisartoq pisussaavoq paar-

sisartut allap sulinngiffeqarnerani sapaatip akunneri tallimat 

tikillugit meeqqanik marlunnik saniatigut ulluunerani paaqqinnit-

tassalluni.  

 

Imm. 6. Angerlarsimaffimmi meeqqanik paarsisartup meeqqanik sisama-

nik aalajangersimasumik paaqqinnittussaatitaasup piffissami ikaar-

saariarfiusumi meeqqat tallimassaannik ulluunerani paaqqinninnissa-

minut pisussaatitaavoq meeqqat arlaata paarineqarunnaarnissaa nalu-

naarutigineqarpat. 

 

Imm. 7. Angerlarsimaffimmi meeqqanik paarsisartut ulloq naallugu 

sulisartut meeqqanik pingasunik tigusinissaminnik pisussaaffeqartut 

aningaasarsiat § 5-mimi taaneqartut 75 %-iinik aningaasarsiaqartin-

neqartarput.  

 

Imm. 8. Kommunermi immikkut ittumik pisoqartillugu, soorlu as-

sersuutigalugu imm. 3-mi meeqqat amerlassusaannik paarsaqarsin-

naasoqartinnagu, meeqqanik pingasunit ikinnerusunik paarisaqarnis-

saq pillugu inunnik ataasiakkaanik isumaqatigiissuteqartoqarsin-

naavoq. Sulisoq sulisitsisorlu tamatuminnga isumaqatigiissuteqas-

sapput. Taamaattoqartillugu isumaqatigiissummi § 5 naaapertorlugu 

naammattumik angissusilimmik aningaasarsiaqartitsisoqassaaq. 

 

§ 2 

Atorfinitsitsinermi 

Isumaqatigiissut una tunngavigalugu atorfinitsitsinermi, atorfeqar-

nermut isumaqatigiissutip assinga SIK-p mail-ianut TR_SIK@sik.gl 

nassiunneqassaaq. 

 

Kapitali 2 

Piffissaq suliffiusoq 

§ 3 

Piffissaq suliffik 

Isumaqatigiissummi uani § 5-mimi tunngaviusumik akissaatit aalian-

gersakka malissagaanni ulloq naallugu sulisuusariaqarpoq, sapaatip 

akunneranut nal. akunnerit 47,5-t. Qaammammut nal. akunneri 205,8 

piffissarlu taanna tassaavoq angerlarsimaffimmi meeqqanik paar-

sisartup paaqqinninnissaminut pisussaaffia. 

 

mailto:TR_SIK@sik.gl


Immikkoortoq  
(Angerlarsimaffimmi meeqqanik paarsisartut) 

 

------------------------------ 
ASA/ØPS jr. nr. 16.40/376/2022  11. March 2024 

Side 6 af 20 

Imm. 2. Angerlarsimaffimmi meeqqanik paarsisartup kissaatigisaa an-

gajoqqaallu meeqqamik paarineqarnissaannik pisariaqartitsinerat 

naapertorlugit suliffiup sivisussusia kommunimit aalajangersar-

neqartassaaq. Suliffiup sivisussusia sapaatip akunnerani ulluinnarni 

tallimani siullerni agguataarneqartassaaq nal. 06.00-ip aamma 17.30-

p akornanni. Nammineq piumassutsimik aaqqissuinikkut suliffiup si-

visussusia sapaatip akunnerani ulluinnarnut arfinilinnut tamanut ag-

guarneqarsinnaavoq.  

 

Imm. 3. Ulluinnarni suliffiup sivisussusiata nal. akunneri sisamat 

inorsinnaanngilai, ullup ilaannaanut susartunut nal. akunneri pinga-

sut.  

 

Imm. 4. Angerlarsimaffimmmi meeqqani paarsisartup sapaatip akunnik-

kaartumik suliffissaata sapaatip akunnerata ulluinut agguartaar-

neqarneranik ilisimatinneqartassaaq. Ulluni ataasiakkaani suliffi-

usartup sivisussusia allanngortinneqassappat tamanna allannguutip 

atuutilinnginnerani sapaatip akunnerata suliffiusup naannginnerani 

nalunaarutigineqartassaaq. 

 

Kapitali 3 

Piffissap ilaannaani sulisut 

§ 4 

Piffissap ilaannaanut atorfinitsinneqartut 

Sulisut piffissap ilaannaani sulisussatut sulilersinneqartut, qaam-

mammut akissarsiaqartinneqassapput piffissamut qanoq sivisutigisu-

mik sulisarnerat naapertorlugu. 

 

Imm. 2. Piffissap ilaannaanni atorfeqarneq taamaallaat pisinnaavoq 

sapaatip akunneranut nal. akunneri 30 suliffigalugit, piffissaq 

taanna angerlarsimaffimmi meeqqanik paarsisartup pisussaaffigaa 

meeqqanik tigusinissani. 

Imm. 3. Piffissap ilaannaani sulisut pisussaaffeqarput aaliangersi-

masumik meeeqqanik pingasunik imaluunniit sisamik tigumminninnissa-

minnut, akissaasersorneqassappullu § 5 malillugu aningaasarsiat 2/3-

nnik. 

 

Imm. 4. Piffissap ilaannanut atorfinitsitsisoqartillugu suliartoqqu-

neqaratarsinnaanermut tapi § 8 naapertorlugu suliartoqquneqaratar-

sinnaanermut tapisiqartitsoqarsinnaanngilaq. 

 

Imm. 5. Sulisunut piffissami annikillisami sulisinneqartunut sapinn-

gisamik qaangiuttoorneq pinaveersaartinneqassaaq. Qaangiuttoorneq 

pinngitsoortinneqarsinnaanngippat qaammammut nalunaarusiorneqartas-

saq.  

 

Kapitali 4 

Tunngaviusumik akissarsiat aammalu qanoq sivisutigisumik 

sulisimaneq naapertorlugu akissarsiaqarnermi aalianger-

sakkat il.il  

§ 5 

Angerlarsimaffimmi meeqqanik paarsisartut akissarsiaat 

Angerlarsimaffimmi meeqqanik paarsisartut aalajangersimasumik 

meeqqanik sisamanik tigusinissamut pisussaaffeqartut qaammammut ima 

akissarsiaqartinneqassapput: 

Skala-

trin 
Ukiut suliffiit 

1. april 

2022 

1. april 

2023 

1. april 

2024 

1. april 

2025 

21 Ukiut 1.-2  20.678,46 21.025,12 21.371,78 21.718,44 

22 Ukiut 3.-4  20.878,13 21.224,79 21.571,45 21.918,11 

23 Ukiut 5.-6 21.083,71 21.430,37 21.777,03 22.123,69 

24 Ukiut 7.-8 21.295,12 21.641,78 21.988,44 22.335,10 

25 
Ukiut 9 amerla-

nerillu 
21.518,37 21.865,03 22.211,69 22.558,35 

§ 6 

Ukiut suliffiit malillugit akissarsiat qaffakkiartortarneri 

Ukiut suliffiit malillugit akissarsiat qaffakkiartortarneri aala-

jangersarneqartassapput piffissaq angerlarsimaffimmi meeqqaanik 

paarsisartup angerlarsimaffimmi meeqqaanik paarsisartutut suliler-

sinneqarneraniit.  

 

Imm 2. Angerlarsimaffinni meeqqanik paarsisartut atorfinitsi-

taannginnerminni sulinikkut immikkut misilittagaqalersimallutil-

luunniit sulinermut pingaarutilimmik immikkut pisinnaasaqartut su-

miiffimmi isumaqatigiinniarnikkut ukiut suliffigisimasaat ila-

neqarsinnaapput. 

 

Imm. 3. Aningaasarsiat nikeriarfiisa pingajuannut (3) inissinneqas-

sagaanni piumasarineqarpoq minnerpaammik ataasiarluni nal. akun-

nerini 40-nik sivisussusilimmik sulinermut attuumassuteqartumik pik-

korissarsimanissaq, asseruutigalugu perorsaanermut angajoqqaanik 

suleqatiginninnermut meeqqallu nappaataat pillugit.  

 

Imm. 4. Angerlarsimaffinni meeqqanik paarsisartut una isumaqatigiis-

sut suli atuutilinngitsoq atorfinitsinneqarsimasut ukiut suliffige-

reersimasatit ilanngullugit pissavaat. 

 

Kapitali 5 

Nalinginnaasumik tapit 

§ 7 

Meeqqamik saniatigut paarsinermi tapi 

Sulisunut § 1 imm. 4 ,5 aamma 6 malillugit piffissami sivikinnerusumi 

meeqqanik amerlanerusunik paaqqinnittartut taamalu meeqqat amerlas-

susaannik aalajangersakkamit atuuttumit amerlanerusunik paa-

risaqartut, meeqqamut ataatsimut ullormut aningaasarsiaqartin-

neqatassapput. akiliutit aningaasarsiat § 5-mimi taaneqartut 1/1040-

leraat. 

§ 8 

Suliartoqquneqaratarsinnaanermut tapi 

Angerlarsimaffimmi meeqqanik paarsisartoq suliartoqquneqaratarsin-

naanermut qaammammut 3.000,00 kr.-ninik tapisiaqartinneqassaaq. pr. 

måned. Qaangiuttoornersianut, qaangiuttoornersianut taarsiullugu 

sulinngiffeqarnermut persaqqusersorneqarnermullu akiliutit suli-

artoqquneqaratarsinnaanermut tapisiap matussuserpai. 

 

Imm. 2. Angerlarsimaffinni meeqqanik paarsisartoq sisamanik ikinne-

rusunik paarsisarpat suliartoqquneqaratarsinnaanermut tapisiaq 

meeqqat amerlassusiat tunngavingalugu naatsorsorneqassaaq. 

 

Kapitali 6 

Qaangiuttoornerit 

§ 9 

Qaangiuttoorneq 

Qaangiuttoornersiaqartitsisoqarneq ajorpoq. Qaangiuttoornerit suli-

artoqquneqaratarsinnaanermut tapip § 8-mi taaneqartup taartigaa.  

 

Kapitali 7 

Atorfeqarnermi atugarisat immikkut ittut 

§ 10 

Ineqarneq 

Angerlarsimaffinni meeqqanik paarsisartunut inissamik innersuuss-

isoqarsinnaanngilaq. 

Kapitali 8 

Sulinngikkallarneq, feeriarneq immikkullu pisussaaffiit 

§ 11 

Sulinngiffeqarneq 

NAL 8-1-81 - Aftale om arbejdstid og merarbejde for tjenestemænd 

kapitali III naapertorlugu malittarisassat malillugit 

sulinngiffeqarsinnaatitsisoqarlunilu ulluni 

sulinngiffeqartitsisoqassaaq. 

 

Imm 2. ulluni ataani allassimasuni ullutut nalliuttutut (sapaassuit) 

isigineqassapput, tassani sulisoq qulaani taaneqartutut isumaqa-

tigiissuteqareernikkut akissarsiaqarluni sulinngiffeqarsinnaatitaal-

luni: 

a) Ilagiit naalagaaffimmit tapersersorneqartut nalliuttui 
b) Juulliaraq, 
c) Ukiutoqaq, 
d) Kalaallit inuiattut ullorsiorfiat 21. juni 
e) Kunngit Pingasut Ulluat (nal. 12.00-ip kingorna) 
f) 1. maj (nal. 12.00-ip kingorna) 

 
§ 12 

Qinikkatut pisortanilu toqqakkatut suliassaqartitaaneq 

Sulisut qinikkatut pisortanillu suliassaqartitaanerit pillugit qini-

kkatut pisortanillu toqqakkatut suliaqarneq pillugu nalunaarut sukkul-

luunniit atuuttoq naapertorlugu sulinngiffeqarsinnaatitaaput. 

 
Imm. 2. Imm. 1 malillugu suliffigisamiit qimagusimaneq piffissami na-

linginnaasumik suliffiusussaagaluami pisoq sumiginnaanertut isigi-

neqas-sanngilaq. Suliffimmiit qimagusimanissaq sapinngisamik sioqqu-

tsilluarluni sulisitsisumut nalunaarutigineqassaaq. 

 
Imm. 3. Pisortanit suliassaqartitaaffinni allani SIK-p Peqatigiiffi-

ini siulersuisuni imaluunniit SIK-p siulersuisuunerini ilaasortat 

pisortat oqartussaasoqarfiinit piumaffigineqarneq tunngavigalugu 

ilaasortaaffigineqartut imm. 1-mi 2-milu malittarisassat tunngavi-gi-

neqassapput. 

https://api.greenland.wpress.dk/storage/files/21713914/2494035985/1695876897/%5bDA%5dNAL%20C-8-1-81%20Aftale%20om%20arbejdstid%20og%20%20merarbejdstid%20for%20tjenestem%C3%A6nd.pdf

Imm. 4. SIK-p siulersuisuuneri, SIK-p Inuusuttaasa Siulersuisuinut 

ilaasortat, ataatsimeersuarnerni, nakkutilliisoqarfeqarnerani peqa-

taanermut atatillugu SIK-p siulersuisuunerinut aamma SIK-p Inuusut-

taasa siulersuisuinut ilaasortat, aningaasarsiaqarlutik sulinngif-

feqarsinnaatitaapput amerlanerpaamik ukiumut sisamariarlutik. 

 
Imm. 5. SIK-p Peqatigiiffiini siulersuisut, SIK-p siulersuisuunerini 

aamma SIK-p Inuusuttaasa Siulersuisuinut ilaasortat, akissarsiaqa-

ratik sulinngiffeqarnissartik kissaatigippassuk tamanna akuerine-

qartariaqarpoq. Taamatut sulinngiffeqartoqarsinnaavoq ukiut ataa-

siakkaarlugit. 

 

§ 13 

Qanigisat perulunnerat aamma/imaluunniit toqunerat ilisaanerallu 

Qanigisap napparsimarulunnerani aamma/imaluunniit toqunerani ili-

saaneranilu sulisoq qaammatini pingasuni sulereersimaguni akiliun-

neqarluni angalanissamut akissarsiaqarlunilu sulinngiffeqarnissamut 

qinnuteqarsinnaavoq una malillugu NAL 4-1-37 – Aftale om frirejse 

og tjenestefrihed i forbindelse med nærepårørendes alvorlig sygdom 

og/eller død og begravelse. 

 

Imm. 2. Immikkortoq 1-mi taaneqartumi akiliunneqarluni angala-nis-

samut sulinngiffeqarnermullu qinnuteqaatit tamarmik pineqartup im-

mikkoortortaqarfianut tunniunneqassapput tassanilu suliarineqas-

sallutik. 

 

§ 14 

Meerarisap napparsimanerani unitsinneqarneranilu 

sulinngiddeqartarnerit 

Meeqqap napparsimasup paarinissaanut sulisoq akissarsiaqartillugu 

sulinngiffeqartinneqassaaq. 

 

Imm. 2. Akissarsiaqaatigalugu sulinngiffeqassagaanni tullinnguuttut 

makku naammassineqarsimasariaqarput: 

https://api.greenland.wpress.dk/storage/files/21713914/2494019998/1695871607/%5bDA%5dNAL%20C-4-1-37%20Aftale%20om%20fri%20rejse%20og%20tjenestefrihed%20i%20forbindelse%20med%20n%C3%A6re%20pa%CC%8Ar%C3%B8rendes%20alvorlig%20sygdom%20og%20d%C3%B8dsfald.pdf
https://api.greenland.wpress.dk/storage/files/21713914/2494019998/1695871607/%5bDA%5dNAL%20C-4-1-37%20Aftale%20om%20fri%20rejse%20og%20tjenestefrihed%20i%20forbindelse%20med%20n%C3%A6re%20pa%CC%8Ar%C3%B8rendes%20alvorlig%20sygdom%20og%20d%C3%B8dsfald.pdf
https://api.greenland.wpress.dk/storage/files/21713914/2494019998/1695871607/%5bDA%5dNAL%20C-4-1-37%20Aftale%20om%20fri%20rejse%20og%20tjenestefrihed%20i%20forbindelse%20med%20n%C3%A6re%20pa%CC%8Ar%C3%B8rendes%20alvorlig%20sygdom%20og%20d%C3%B8dsfald.pdf

a) Ulloq taanna tassaavoq meeqqap napparsimaffigisaa siulleq 

b) Meeqqap atugai pissutigalugit pisariaqartitsilerneq 

c) Suliffimmi pissutsit tamanna ajornartinngippassuk sulinngif-

feqarneq akuerineqassaaq. 

d) Meeraq angerlarsimappat 

 
Imm. 3. Aaqqissuussineq atornerluinermi sulisunut ataasiakkaanut ator-

tussaajunnaarsinneqarsinnaavoq. 

 
Imm. 4. Meerarisap 0-niit 16-inut ukiullip napparsimmavimmut unitsin-

neqarnerani, angerlarsimaffimmi uninngatinneqarnerani aamma/imaluun-

niit illoqarfigisap avataani unitsinneqarnerani qaammatisiutini ullut 

aqqaneq-marluk (12) tikillugit sulisoq akissarsiaqartillugu sulin-

ngiffeqartinneqarsinnaavoq. Illoqarfigisap avataani napparsimmavimmut 

unitsitsisoqassappat akissarsiaqaatigalugu sulinngiffeqarnermini su-

lisoq peqqinnissaqarfiup angalaqataasutut akiligaannik meeqqap nap-

parsimmavimmut unitsinneqarnerani angalaqataassaaq. Meeqqap napparsi-

mavimmut uninnissaa angajoqqaallu uneqataanissaa ingiallortaanissaalu 

nakorsamit uppernarsarneqassaaq, napparsimmavimmut unitsitsineq il-

loqarfigisami illoqarfiginngisamiluunniit pinera apeqqutaatinnagu. 

Immikkut illuinnartumik pissutissaqartillugu nakorsamillu uppernar-

sarneqarpat sulinngiffeqarneq sivitsorneqarsinnaavoq ullut tallimat 

(5) tikillugit. 

 

§ 15 

Naartuneq, ernineq qitornavissiartaarnerlu 

Suliassaqarfimmi inatsisit sukkulluunniit atuuttut naapertorlugit sul-

isoq naartunermi, erninermi meeravissiartaarnermilu sulinngif-

feqartussaatitaavoq. 

 
Imm. 2. Sulisoq naartunermi, erninermi meeravissiartaarnermilu 

Inatsisartut inatsisaat nr. 5, 19. november 2020-meersoq naapertorlugu 

sulinngiffeqarsinnaatitaanermut ullormusiaqarsinnaatitaanermullu pi-

sinnaatitaaffeqaruni sulinnginnissaminut aningaasarsiarisani aningaa-

sarsiaralugit sulinngiffeqarsinnaavoq. 

Takussutissiaq una meeqqamik ataatsimik naartunermi erninermilu a-

kissarsiaqarluni sulinngiffeqarsinnaatitaanernik takutitsisuuvoq ***: 

 

Anaanaasoq Ataataasoq/anaanaaqataasoq 

Erninissaq sapaatit akunnerinik 
sisamanik sioqqullugu (naartunermi 
sulinngiffeqarneq) 

 

Erninerup kingorna sapaatit akun-
neri 15-it (erninermut atatillugu 
sulinngiffeqarneq)  

Erninerup kingorna sapaatit akunneri 
pingasut (ataataasutut sulin-
ngiffeqarneq)*  

Angajoqqaatut sapaatit akunnerini 
21-ni sulinngiffeqarneq**  

Angajoqqaatut sapaatit akunnerini 21-
ni sulinngiffeqarneq**  

 

*    Ataataasoq meeqqap inunngorneraniit sapaatit akunnerini siullerni 15-
ini ataataasutut sulinngiffeqassaaq meerartaarneq. 

**   Angajoqqaatut sulinngiffeqarneq angajoqqaat akornanni agguarneqarsin-
naavoq, angajoqqaalli marluullutik ataatsikkoorlutik angajoqqaatut 
sulinngiffeqarsinnaanngillat. 

***  Marlulinermi imaluunniit amerlanerusunik ataatsikkut meerartaarnermi 
anaanaasup sulinngiffeqarfia sapaatit akunnerinit 15-init sapaatit aku-
nnerinut 19-inut sivitsorneqassaaq angajoqqaatullu sulinngiffeqarneq 
sapaatit akun-nerinit 21-init 25 -nut sivitsorneqarluni. 

 

 

§ 16 

Napparsimaneq 

Sulisoq napparsimanini pissutigalugu sulisinnaanngippat, taassuma kin-

guneranik sulinnginneq inatsisinik unioqqutitsinani sulinngin-nertut 

isigineqassaaq, sulisoq sulinermini piaaraluni mianersuaallio-rujus-

suarluniluunniit napparsimalersimanngippat imaluunniit atorfi-nin-

nermi salloqittaalluni napparsimanini nipangiusimasimanngippagu. 

 

Imm. 2. Sulisoq qaammatini tulleriiginnarni aqqaneq marlunni (12) 

katillugit ullut 120-ini napparsimanermini akissarsiaqarsimappat, 

qaammatip naaneranut, siumut ilisimatitsereerluni soraarsitsisoqar-

sinnaavoq: 

Atorfeqarfimmi ataatsimi Ukiuni 0 -5 Qaammat ataaseq 

Atorfeqarfimmi ataatsimi Ukiuni 6 -8 Qaammatit pingasut 

Atorfeqarfimmi ataatsimi 
Ukiuni 9 

sivisunerusumilu 
Qaammatit sisamat 

Imm. 3. Soraarsitsineq aatsaat atortuutinneqassaaq pineqartoq suli 

napparsimatillugu ullut 120-it qaangiunniariartut soraarsitsiso-

qarsimappat, soraarsitsinerlu atortuuinnassaaq soraarnissamik ilisi-

matitsineqareerneratigut pineqartoq suliffimminut uteraluarpalluun-

niit. 

 

Imm. 4. Kisiannili imm. 2-mi aalajangersagaq malillugu atorfeqarnermit 

soraarsitsisoqarsimappat, atorfinitsitseqqittoqartariaqarpoq inuk pi-

neqartoq sulileqqissinnaalerpat aammalu suliffeqarfimmi pineqartumi 

inuup pineqartup sulinissaa atorfissaqartinneqarpat. 

 

Imm. 5. Napparsimaneq nakorsap uppernarsaaneratigut uppernarsarneqar-

nissaa piumasarineqarsinnaavoq. 

 

Imm. 6. Nakorsat uppernarsaataat imm. 4 malillugu piumasarineqartut 

sulisitsisumit akilerneqassapput. 

 
§ 17 

Feeriarneq feeriarnersiuteqarnerlu 

Sulisoq ukiumoortumik akissarsiaqaatigalugu feeriartarneq pillugu 

inatsit sukkulluunniit atuuttoq naapertorlugu akissarsiaqaatigalugu 

feeriarsinnaavoq. 

 

Imm. 2.Feeriarneq pillugu Inatsisartut Inatsisaat nr. 10. 12. november 

2001-meersumi § 2 naapertorlugu malittarisassat immikkut ittut ataani 

allassimapput:  

 

Imm. 3. Inatsisartut Inatsisaat nr. 10. 12. novemberimeersuni § 2 

naapertorlugu sulinngiffeqarusuttut sulinngiffeqarnermi ajunngitsor-

siassaat akissarsiat 12,5 %-tut naatsorsorneqassaaq.  Feeriarnermi 

ajunngitsorsiat ukiumut aningaasarsianit naatsorsorneqassapput. 

Imm. 4. Soraarnermi aningaasarsiat 12,5 %-ii sulinngiffeqarnersiutis-

satut tunniunneqassapput.  

 

Imm. 5. Sulinngiffeqarnersiassanik pisassanik piumasaqarneq suli-

sitsisumut saqqummiunneqassaaq ukiup sulinngiffeqarfissap qaangiun-

nerani kingusinnerpaamik qaammatit 3 kingorna.  Taamaanngippat ani-

ngaasat Sulinngiffeqarnermut Aningaasaateqarfimmut nakkassapput, 

takuuk Sulinngiffeqarnermut Aningaasaateqarfik pillugu isumaqati-

giissummut tapiliussaq. 

 

§ 18 

Sulinngiffeqarnerit immikkut ittut 

Angerlarsimaffinni meeqqanik paarsisartut qaammatini suliffige-

riikkaminni tamani sullunut suliffiusunut sivisuunut matussutis-

satut ullup affaani sulinngiffeqarsinnaatitaapput.  

 

Imm. 2. Sulinngiffeqarsinnaatitaaneq taanna ukiup affakkaarlugu 

naatsorsorneqartassaaq. 

 

Imm. 3. Taamaattorli sulinngiffeqaataasussat imm. 2-mi taaneqartut 

piffissap qaangiunnerani sinneqarpata taakku annaaneqassapput.  

 

§ 19 

Nipangiussisussaatitaaneq 

Sulisoq atorfimminut atatillugu ilisimalikkani pillugit nipangius-si-

simassaaq, isertuussinissarlu pisumi nalinginnaasumik piumasarine-

qarpat imaluunniit sulisitsisumit sulianik suliarinnittarnermut ina-

tsimmi nipangiussisimannittussaatitaaqquneqaraanni, takuuk sulianik 

suliarinninnermi inatsimmi nipangiussisussaatitaaneq pillugu aalaja-

ngersakkat sukkulluunniit atuuttut. 

 

Imm. 2. Nipangiussimannittussaatitaaneq suliunnaarnermi atorunnaar-

tanngilaq. 

Kapitali 9 

Akissarsisitsineq 

§ 20 

Aningaasarsiat aningaasarsiallu allanngorartut il.il. 

tunniunneqartarnerat 

Akissarsiat tapillu qaammatikkuutaartumik kingumoortumik tunniunne-

qartassapput. Peqatigisaanillu sulisitsisup pineqartup atorfillip so-

raar-ninngornissamut akilersuutai sulisullu nammineq akilersuutai 

SISA-mut akiliutigissavai, § 21 takuuk.  

  

Imm. 2. Akissarsiat il.il. qaammatit naaneri tamaasa akissarsianut 

kontumut sulisup nunatsinni Danmarkimiluunniit aningaaserivimmut toq-

qartussaatitaaffigisaanut innersuunneqartassapput, NemKonto sulisit-

sisumi nalunaarsorneqareersimanngippat.  

 

Imm. 3. Tapisiat allanngorartut, soorlu unnuarsiornermut tapisiat, 

qaangiuttoornersiat il.il. amerlassutsit aningaasanik akiliuteqarne-

rup nalaani atuuttut malillugit naatsorsorneqassapput. Piffissaq 

naatsorsuusiorfiusoq aammalu akiliuteqarfissaq suliffeqarfimmi aala-

jangiiffigineqartassaaq. 

 

§ 21 

Soraarnerussutisiassanut akiliutissat  

taakkulu akilerneqartarneri 

Isumaqatigiissut malillugu sulisup 18-nik ukioqalereersimasumut so-

raarnerussutisiaqalernissaanut isumaqatigiissummi matumani akissar-

siat paragrafini tunngaviusumik akissarsiat taaneqartut 11,66, %-ii 

sulisitsisup akilertassavai. 

  

Imm. 2. Akiliutigineqartup agguataarlugu pingajorarterutaa sulisumut 

pigitinneqarpoq sulisitsisumullu pingajorarterutaata aappaa pigitin-

neqarluni. Soraarnerussutisiaqartitsisoqartassaaq soraarnerussuti-si-

aqalernissamut aaqqissuussinermi malittarisassatut aalajanger-sakkat 

naapertorlugit. 

§ 22 

Toqukkut qimagaanersiutit 

Sulisoq atorfeqarnermi nalaani toqusimappat aappaanut katissiman-

ngikkaluarluguluunniit inooqatigisaanut qitornaanut 18 inorlugit 

ukiulinnut qimagaasunut toqusup pilersugarisimasaanut qimagaaner-

siutit ataani allassimasut naapertorlugit tunniunneqassapput: 

 

Atorfeqarfimmi ataatsimi Ukioq siulleq Qaammat ataaseq 

Atorfeqarfimmi ataatsimi Ukiut marluk Qaammatit marluk 

Atorfeqarfimmi ataatsimi Ukiut pingasut Qaammatit pingasut 

 

Kapitali 10 

Atorfeqarnerup atorunnaarnera 

§ 23 

Soraarnissamik/soraarsitsinissamik ilimasaarineq il.il. 

Atorfeqarnermi qaammatini pingasuni siullerni siumut nalunaaruteqar-

luni soraarsitsinermi uku atuupput:  Sulisitsisoq ullunik arfineq pi-

ngasunik (ullunik suliffinnik tallimanik) siumut nalunaaruteqarlutik 

ullormut sumulluunniit soraarsitsisinnaavoq sulisorlu soraarsinnaal-

luni. 

 

Imm. 2. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisunut sulisitsup tungaanii 

sulisumik imatut siumut ilisimatitsereerluni soraarsitsisoqarsinnaa-

voq, misiliutaasumik atorfininneq imaluunniit utaqqiisaagallartumik 

suliaqarallarneq pineqanngippat: 

a) Atorfininnerup kingorna qaammatini arfinilinni siullerni qaammammik 

ataatsimik ilisimatitsereerluni qaammatip naaneranut 

b) Atorfininnerup kingorna qaammatit arfinillit kingorna qaammatinik pi-

ngasunik ilisimatitsereerluni qaammatip naaneranut 

c) Taassuma kingorna ukiut atorfeqarnerit pingasukkaarlugit siumut ilisi-

matitsereerluni soraarsitsisinnaanerit qaammammik ataatsimik ilaneqar-

tassapput, kisiannili annerpaamik qaammatini arfinilinni.  

Imm. 3. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisut qaammammik ataatsimik 

siumut ilisimatitsilluni qaammaatip naanneranut soraarniuteqarsinnaa-

voq, misiliutaasumik atorfininneq imaluunniit utaqqiissaagallartumik 

suliaqarallarneq pineqanngippat. 

 

Imm. 4. Sulisut Sulisitsisut aamma atorfillit akornanni pissutsit pil-

lugit Inatsisartut inatsisaat naapertorlugu pineqanngitsut, suli-

sitsisup tungaaniit ima siumut ilisimatitsinikkut soraarsinneqarsin-

naapput: 

a) qaammatini pingasuni siullerni ulllunik tallimanik siumut 

nalunaaruteqarlutik ullormut sumulluunniit  

b) qaammatit pinasuni sulereernermi siumut nalunaaruteqarnissaq 
atuupportaaq § 23 imm. 2 litra b aamma c  

 

Imm. 5. Sulisitsisup sulisullu soraarsitsinissamik soraarnissamillu 

siumut nalunaarutaat allaganngorlugu tunniunneqassaaq. 

 

§ 24 

Isumaqatigiinngissutit kinaassusersiortumillu soraarsitsinerit 

lsumaqatigiinngissutit suliarineqartassapput aaqqiagiinngissutit su-

liarineqartarnissaannik tunngaviusumik isumaqatigiissummi aalianger-

sakkat naapertorlugit. 

 

Imm. 2. Inunnik ataasiakkaanik soraarsitsisinnaaneq atorneqaraangat 

tamanna kinaassusersiornermik tunngaveqartassanngilaq. Tamanna pil-

lugu apeqqutit aaqqiagiinngissutit suliarineqartarnissaannik tunnga-

viusumik isumaqatigiissummi aalajangersakkat naapertorlugit suliari-

neqartassapput. 

 

§ 25 

Akissarsiat katiterneri 

Akissarsiat § 5-mi imak katitigaapput 1. april 1991-mi tunngaviusumik 

aningaasarsianik aammalu tunngaviusumik aningaasarsianut tapiliussa-

mik. Tunngaviusumik akissarsianut tapiliussaq 1. april 2000 16,4789%-

tiuvoq. Skala-mi akissarsiat iluarsiissutitaqanngitsumik koruunin-

ngorlugu tapiliussamik qaffaavigineqassapput ataanni qaffaatit allas-

simasut najoqqutaralugit: 

 

1. april 2022 346,66 

1. april 2023 346,66 

1. april 2024 346,66 

1. april 2025 346,66 

 

Kapitali 11 

Ikaarsaariarnermi malittarisassat aamma isumaqatigiis-

sutip piffissaq atuuffissaa 

§ 26 

Ikaarsaariarnermi aaliangersakkat 

Ikaarsaariarnermi aaliangersakkat ataani allassimasut suli atuupput. 

 

Siornatigut § 6 Ataasiakkaanut tapi 

Sulisut 1. april 2014 ataasiakkaanut tapisiallit namminneq tapisi-

atut suliunnaarnissap tungaanut tapisiariinnassavaat. 

 

§ 27 

Isumaqatigiissutip piffissaq atuuffia 

Isumaqatigiissut una 1. april 2022-miit atuutilerpoq, aammalu illu-

atungeriinnit tamanit qaammatinik pingasunik sioqqutsilluni kalerree-

reernikkut marsip 31-annut, taamaattorli siusinnerpaamik 31. marts 

2026-imut atorunnaartussangortinneqarsinnaavoq. 

Imm. 2. Isumaqatigiissutip atorunnaarnerata kingorna piffissap nutaa-

mik isumaqatigiissuteqarfissap tungaanut akissarsiat 31. marts 2026-

imi atuuttut malillugit akissarsiaqartitsisoqassaaq. 

 

 

 

 

Nuuk, ulloq   

 

 

 

 

 

Jess G Berthelsen 

SIK 

 

 

 André Guttesen 

Naalakkersuisut 

sinnerlugit 

 

 

 

 

 

 

Matumuuna Angerlarsimaffinni meeqqanik paarsisartut pillugit Naalakkersuisut aamma 

Sulinermik Inuussutissarsiuteqartut Kattuffiata isumaqatigiissutaat  2. december 

2019-meersoq atorunnaarsinneqarpoq.  

